INFORMACIJA O KLJUČNIM AKTIVNOSTIMA ASOCIJACIJE ZA KVALITET U BOSNI I HERCEGOVINI (AQBiH)
(Mičo Jančev, Potpredsjednik AQBiH i predstavnik AQBiH u EOQ)
Tradicionalno, počevši od 1989. godine, drugi četvrtak u novembru (ove godine je to 8. novembar), obilježava kao Svjetski dan kvaliteta. U međuvremenu, od 1995. godine, druga sedmica mjeseca novembra proglašena je Evropskom nedeljom kvaliteta.  Оve godine ona se, po trinesti put,  obilježava od 5. do 11. novembra pod zajedničkim motom "Kvalitet u Evropi: Inovacije i briga" (Quality in Europe: Innovation and Care). Tokom Nedelje kvaliteta u svim evropskim zemljama promoviraju se vrijednosti kvaliteta i odvija se veliki broj aktivnosti koji pridonose razvoju svijesti evropske javnosti o važnosti kvaliteta u povećanju konkurentnosti evropske privrede. Prva Nedelja imala je slogan "Kvalitet u Evropi: Put ka izvrsnosti" i u njenom obilježavanju učestvovalo je 14 članica EU, kao i 13 drugih zemalja, da bi 1997. godine, u manifestacijama pod motom "Kvalitet u Evropi: U službi društva", uzelo je učešće više od milion ljudi. Na prijelazu u novi milenijum obilježavanje se odvijalo u znaku poruke  “Kvalitet u Evropi: Održivi kvalitet za novi vijek”.  

Inicijator ove manifestacije i njen najbolji promotor je Evropska organizacija za kvalitet (European Organization for Quality – EOQ). Zbog toga, korisno je upoznati se jednom od najstarijih evropskih organizacija, koja, na izvjesan način, predstavlja embrion ideje evrointegracije. EOQ je interdisciplinarna organizacija koja, kao koordinaciono tijelo i katalizator, nastoji pomoći njenim članicama u efektivnom poboljšanju na području upravljanja kvalitetom. Osnovana je 1956. godine, a osnivači su grupa zemalja Zapadne Evrope (Francuska, Italija, Zapadnja Njemačka, Velika Britanija i Holandija), kojima su se postepeno uključivale i ostale evropske zemlje, tako da su danas u njoj učlanjene 35 organizacije za kvalitet iz većine evropskih zemalja. Osnova misije EOQ je da olakša razmjenu informacija, znanja iz teorije kvaliteta i iskustva iz prakse. Njen cilj je da poboljša konkurentnost evropske privrede, sa posebnim naglaskom na mala i srednja preduzeća, kao i rast kvaliteta u javnim službama i u sistemu obrazovanja. 

Međunarodna organizacija za standardizaciju – ISO osnovana je u Londonu1947. godine. U početku je imal 25, a danas 148 zemalja članica. Od pretprošle godine ISO je član Svjetskog Ekonomskog Foruma – WEF (World Economic Forum). Od osnivanja do danas ISO je izdala oko 16.000 standarda, koji nisu obavezujući, već se na njih primjenjuje princip dobrovoljnosti. Kao jedan od najznačajnijih datuma u razvoju ideje kvaliteta smatra se 15. mart 1987., kada je  Međunarodna organizacija za standardizaciju izdala danas tako popularne standarde familije ISO 9000, kao standarde osiguranja kvaliteta. Standardi serije ISO 9000:2000 predstavljaju osnovu za certificiranje preko 800.000 organizacija u 161 zemalja svijeta. Potencirajući relevantnost Međunarodne organizacije za standardizaciju na globalnom nivou, sadašnji predsjednik ISO, g. Masami Таnаkа, naglašava: ”Iako naše članstvo predstavlja veliku razlnolikost jezika, društvenog statusa i ekonomske razvijenosti, navedeni dokumenti predstavljaju zajedničku osnovu za izgrađivanje budućnosti ISO-a, davajući pozitivan doprinos kako globalizaciji, tako i vlastitoj zemlji”.  
Bosna i Hercegovina se već u prvoj godini nakon završetka rata (novembar 1996.) uključila u manifestacije povodom obilježavanja II Evropske Nedelje kvaliteta održavanjem Okruglog stola na temu: “Problemi razvoja i edukacije u oblasti kvaliteta u BiH”(15.11.1996.), a zatim i Otvorene tribine u organizaciji Privredne komore BiH i Zavoda za standardizaciju, mjeriteljstvo i patente BiH, pod nazivom: "Sa kvalitetom u Evropu" (16.11.1996.). Tradicija obilježavanja Evropske nedelje kvaliteta u Bosni i Hercegovini nastavljena je u Sarajevu (1997.), Zenici (1999., 2001., 2003.), Tesliću (2000.), Mostaru (2004.), Fojnici (2005.).
Formiranjem Asocijacije za kvalitet u Bosni i Hercegovini – AQBiH (2003/2004), a zatim i njenim prijemom u članstvo EOQ (2005), stvorene su realne pretpostavke za početak procesa istinskog povezivanja u oblasti kvaliteta, najprije na nivou države, a zatim i na nivou Evrope. 

AQBiH je udruženje koje se bavi pokretanjem, koordiniranjem i organiziranjem aktivnosti na planu unapređenja kulture kvaliteta u svim oblastima ljudskog stvaralaštva u okviru Bosne i Hercegovine. 

Slijedeći prošlogodišnju poruku Evropske nedelje kvaliteta: "Kvalitet u Evropi: Najbolja iskustva za bolji život", u Neumu je 16-18. novembra, u zajedničkoj organizaciji Asocijacije za kvalitet u BiH i Vanjskotrgovinske/Spoljnotrgovinske komore BiH, održana I Konferencija kvaliteta u Bosni i Hercegovini, sa skoro istom temom kao 1996. godine: "Sa kvalitetom ka evropskim integracijama". 

Bilo je dosta skepse oko namjere da se organizuje ovakva Konferencija – ali, ipak, desio nam se Neum! Ideja Konferencije i njeni ciljevi naišli su na plodno tlo, najprije i najviše kod onih firmi i ljudi koji su najdublje otišli u konkretnoj primjeni svjetskog znanja i iskustva "upakovanog" u standarde kvaliteta. Struktura učesnika – velike, srednje i male firme i široki spektar djelatnosti firmi koje su u svom radu uvele različite standarde i sisteme upravljanja kvalitetom – od auto industrije, preko proizvodnje hrane, informatičke tehnologije – do  organa upravljanja, samo su potvrdile činjenicu da je i u Bosni i Hercegovini stvorena kritična masa znanja i iskustva, toliko neophodnih za prijelaz u novi kvalitet. Može se sa sigurnosti konstatovati da je ova Konferencija još jednom potvrdila snagu riječi velikog pisca, mislioca i vizionara, Viktora Igoa, da "Ništa nije jače od ideje čije vrijeme dolazi". 
Jedna od najvažnijih, plebiscitarno prihvačenih, odluka bila je da se naredna (IV) Skupština AQBiH i II Konferencija kvaliteta održi u Tešnju, 15-17. novembra. Svojim dosadašnjim rezultatima u razvoju i implementaciji standarda upravljanja kvalitetom (ISO 9000:2000), okolinskih standarda (ISO 14000:2004) i standarda automobilske industrije (ISO/TS 16949:2000), kao i nastojanjima da se ideja kvaliteta proširi u svim djelatnostima, Tešanj postaje jedno od najprepoznatljivijih mjesta u BiH kada je u pitanju kvalitet. To je, na određeni način priznanje ljudima i organizacijama iz ovog grada, ali i obaveza da izdrže na tom putu. 

Tema ovogodišnje Konferencije – "Ka modelu BiH izvrsnosti", predstavlja logičan nastavak prošlogodišnje Konferencije – prelaska sa ISO certifikata ka modelima izvrsnosti, čime se stvaraju preduslovi za izradu Državne nagrade za kvalitet BiH. Činjenica je da je BiH jedna od rijetkih evropskih zemalja koja još nije zakoračila na putu izvrsnosti, u skladu sa kriterijumima Evropskog modela za poslovnu i organizacijsku izvrsnost. 

Osnovni ciljevi Konferencije su: (1) Upoznavanje sa svjetskim i evropskim trendovima na polju upravljanja kvalitetom, te poslovne i organizacijske izvrsnosti; (2) Razmjena ideja, mišljenja i iskustava o stvaranju modela BiH izvrsnosti; (3) Prezentacija iskustava BiH organizacija u razvoju, primjeni i unapređenju sistema upravljanja kvalitetom, te (4) Pokretanje inicijative za formiranje Sekcije kvaliteta u zdravstvu u okviru AQBiH. 

Pored toga, na Konferenciji biće realizovana inicijativa za formiranje Kluba biznis lidera BiH u okviru AQBiH, pokrenuta od direktora firmi koji su učestvovali na Konferenciji u Neumu, kako bi dali svoj doprinos u prevazilaženju određenih problema i zabluda kada su u pitanju sistemi upravljanja kvalitetom. 
U ostvarivanju navedenih ciljeva Konferencije, očekujemo dragocjenu pomoć od naših gostiju – predstavnika EOQ, Hrvatske i Slovenije.

Pored navedenih aktivnosti, AQBiH je, u okviru svojih mogućnosti, učestvovala u nekoliko manifestacija u organizaciji EOQ ili njenih članica. Navodimo najznačajnije:

· Skupštine EOQ (
Beč, decembar,  2005; Antverpen, maj, 2006; Prag, maj, 2007.).

· Kongres EOQ (Prag, maj, 2007.)

· 4th International Conference of the central and Eastern European Countries (November, 2004) in Bled;

· International Quality Convention ICQ-2005(30 May-02 June, 2005.) in Belgrade;

· 5th International Conference of the central and Eastern European Countries (September, 2005) in Kiev.

Formiranjem Asocijacije za kvalitet u Bosni i Hercegovini – AQBiH (2003/2004), a zatim i njenim prijemom u članstvom EOQ (2005), stvorene su realne pretpostavke za početak procesa istinskog povezivanja u oblasti kvaliteta, najprije na nivou države, a zatim i na nivou Evrope. Prijem u punopravno članstvo u EOQ (u statusu Nacionalnog predstavnika) doprinijeće značajnom ubrazanju tog procesa.

Sarajevo, 08.11.2007.

